
1461 മത മഹാരാജശ്രീ വടക്കെ അധികാരി സുപ്രഡെണ്ടെൻ ജീമിസ്സസ്തിവിൻ
 സായ്പ അവർകളെ സന്നിധാനത്തിങ്കൽ ബൊധിപ്പിക്കുവാൻ രാജശ്രീ കയിത്താൻ
 കുവെൽ അവർകൾക്ക പയ്യനാട്ടുകരെയും പയ്യൊർമ്മലയും ദൊറൊഗ കുഞ്ഞായൻ
 മൂപ്പൻ സെലാം. ഇപ്പൊൾ പയ്യൊർമ്മല നിന്ന കൂത്താട്ടിൽ നായര കൊടുത്തയച്ചെ
 പണം ആയിരത്ത അറന്നുറ്റ എമ്പതിൽ ചില്ലാനവും മഹാരാജശ്രീ ഡഗ്ളീ
 സായ്പഅവർകൾക്ക നായെരെ ആള ബൊധിപ്പിച്ചു കൊടുക്കെയും ചെയ്തു. 
 എന്നതിന്റെശെഷം പണം ഇത്ര ആയി പൊയത എന്തുകൊണ്ട എന്നും പണം വെഗെന
 കൊടുത്തയെക്കെണമെന്നുംവെച്ച നായർക്ക ഞാൻ മുറുക്കി എഴുതി അയച്ചിട്ടും ഉണ്ട.
 ശെഷം നായര എനക്ക എഴുതിയ എഴുത്തും പയ്യൊർമ്മല കച്ചെരിയിൽ നില്ക്കുന്നെ
 കണക്കപ്പിള്ള എനക്ക എഴുതിയ എഴുത്തും അങ്ങൊട്ട കൊടുത്തയച്ചിട്ടും ഉണ്ട. ശെഷം
 ആലാംകുഞ്ഞി തറുവയി തരണ്ടിയെ പണം 1500–ം വാങ്ങി ഡഗ്ളീ സായ്പു അവർകളെ
 പക്കൽ ബൊധിപ്പിക്കയും ചെയ്തു. ശെഷം പക്ക്രുകുട്ടി തരുവാനുള്ള പണത്തിന്ന ഞാൻ
 ഇവിട എത്തിയ ഒടനെതന്നെ മുറുക്കി ആള അയച്ച മുട്ടിച്ചാറെ 17 നു പണം ഞാൻ
 തരാമെന്നുവെച്ച കുഞ്ഞിത്തറുവയി എനക്ക ചെർന്ന തരികെയും ചെയ്തു. ശെഷം
 പയ്യനാട്ടകരനികിതി പണത്തിന്ന പാറൊത്തിക്കാരന്മാര ഒക്കെയും വരുത്തി ടകളി
 സായിവ അവർകളെ മുഖാന്തരം മുറുക്കിയാറെ പണം വന്നു തുടങ്ങയും ചെയ്യുന്ന.
 ശെഷം അവര ഇവിട തടവിൽ ആക്കിയാൽ കുടികളിൽനിന്ന പണം പിരികെയും
 ഇല്ലയെല്ലൊ. അവരെ വഴിയെ ഒക്ക ഒരൊരൊ ശിപ്പായിമാരയും കൂടി കൂട്ടി
 അയച്ചിരിക്കുന്നു. അതുകൊണ്ട പണം വെഗെന വരുവാനുള്ള പ്രയത്നം എന്നാൽ
 ആകുംപൊലെ ചെയ്യുന്നു ഉണ്ട. എനി ഒക്കയും കല്പിച്ചപൊലെ നടക്കുന്നു ഉണ്ട.
 എന്നാൽ കൊല്ലം 974 മത എടവ മാസം 15 നു എഴുതിയത എടവം 17 നു ഇങ്കിരിയസ്സ
 കൊല്ലം 1799 മത മായുമാസം 28 നു വന്നത. എടവം 18 നു മായുമാസം 29 നു
 പെർപ്പാക്കിയത.

1462 മത ശീമതു സകല ഗുണസമ്പന്നരാനാ രാജശ്രീ വടക്കെ അധികാരി തലച്ചെരി
 ജീമിസ്സ സ്തിവിൻ സാഹെബര അവർക്ക വിട്ടലത്തെ രവിവർമ്മ നരസിംഹ
 അരസുകളവര സലാം. ഈ എടത്തിൽ താങ്കൾ അയച്ച കത്തും കൊല്ലം 974 മത എടവ
 മാസം 13 നു മഹാരാജശ്രീ കമീശനർ സാഹെബ അവര എഴുതിയ കത്തുംകൂടി നമുക്ക
 എത്തിയാരെ വായിച്ചു നൊക്കി കണ്ട വളര സന്തൊഷമാകയും ചെയ്തു. കൊഴിക്കൊട്ടനിന്ന
 സായ്പമാര എഴുതിയ കത്തിൽ ഉള്ള കല്പനപ്രകാരം നമ്മുടെ താലൂക്കിൽ ഇരിക്കുന്ന
 ജനങ്ങളക്ക ബാലകന്മാർക്കും വൃദ്ധന്മാർക്കും കൂടി ഒക്കെക്കും അറിഞ്ഞിനടക്കുംപൊലെ
 താക്കിതി ആക്കി നാം കൂട വിചാരിച്ചുകൊണ്ടിരിക്കുന്നു. തങ്കളെ കത്തകൊണ്ടു നമുക്ക
 അറിഞ്ഞത എന്തെന്നാൽ അവിടയിരിക്കുന്ന കൊങ്കണിമാര എല്ലാരുംകൂടി നമ്മുടെ
 മെൽ ക്ഷുദ്രം ആക്കിയിരിക്കുന്നു. എന്നിട്ടും സർക്കാരിലെ മനസ്സുണ്ടെങ്കിൽ നെരുള്ള
 പൊലെ ആയിവരും. സായ്പ അവർകൾ അറഞ്ഞികൊണ്ട ഇത്ത്രയെല്ലാം താക്കീതി
 എനക്ക എഴുതി വരുവാൻ നമ്മുടെ ബുദ്ധികൊണ്ട തൊന്നിയതുമില്ല. ഇങ്കിരിയസ്സ
 കൊമ്പിഞ്ഞി സർക്കാർ കാരിയത്തിന മെൽഅധികാരി സായ്പു അവർകൾ
 കല്പിക്കുംവണ്ണം നാം അനുസരിച്ച നടക്കുവാൻതക്കവണ്ണം തെയ്യാറായിരിക്കുന്ന.
 ശെഷം നാം ഈ രാജ്യത്തെക്ക വന്നതിന്റെശെഷം നമ്മുടെ പ്രജകൾ ഒക്കെക്കും കൌല
 കൊടുത്ത ടിപ്പുവിന്റെ ആളുകളൊട യുദ്ധം ചെയ്ത വഴിയൊട്ട ആക്കി രാജ്യത്തെ
 പ്രജകൾക്കഒക്കെയും തണലകൊടുത്ത നല്ലവണ്ണം നടപ്പിച്ചുകൊണ്ടുവരുമ്പൊൾ നമുക്ക

